
粵自日韓交隣已歷三百餘年　貴國之人駐留釜山一掌大之港而行
住聞見不移公舘藩籬之外惟以弊邦公役輿儓無格之語習於耳邊大
畧通意矣夙聞寳永正德年間對馬州嚴原藩士雨森芳洲氏屢作渡航
就學韓語大至通曉肇著編輯名曰交隣須知伊後譯學諸氏迫撰隣語
大方象胥官之學於斯爲盛而芳洲氏之功自是㝡著然文運未開私交
相阻無由命證確質之路矣何幸天地回泰日月孔昭惟我

主上殿下踐祚十有三年燠然文治方有締遠通信之意而際以和隣之
議首出於　貴邦敦約載申於丙子之秋遂開港釜山仁川元山等地公使
絡繹於萬里商民蹈舞於四街誠有唇齒輔車之誼則其寛優應對之節
務莫急於語學一欵耳以來明治十二年對馬州士族浦瀨裕先生以年

